
La camisa de giozze se recama

     E strada la se fà sul patelon,

     El membro in pochi zorni se m'infiama

     E devento più zalo d'un limon.

Co prurito me vien de quel bisogno,

     Che ghe insegna d'alzar la gamba al can

     Me casso nei cantoni e me vergogno

     De star un ora co l'oselo in man.

El me rosega sempre el me tormenta

     Per farme desperare e note, e zorno

     E più duro d'un marmo el me deventa

     Co de chiavar no me importa un corno.

Ghe vol ogni matina el so decoto

     Ghe vol pronto a la man el so schizzeto

     Bisogna che me lava el piavoloto

     No gò un'ora de ben ne sù ne in leto.

Lo coverzo de pezze e me lo frego

     Lo infasso, e lo desfasso ogni momento

     Lo rinfresco ne l'acqua e me lo nego

     Cinquanta volte al dì l'è fora e drento.

Se guarisso a la vecchia i me condana

     A magnar poco, a viver da testicolo

     E de salsa pariglia una tisana

     I me cazza per forza nel ventricolo.

Se guarisso a le preste un talereto

     Me costa l'ignezion per bozzetina,

     Che brusor a l'oselo maladeto!

     Per un fio de famegia che rovina!

Ma la prima lezion zà no me basta

     E co arivo a star ben torno da capo

     Che a la coca el pipi mai no contrasta

     E giudizio nol fà se no l'è fiapo.

